
ԲԵԼԱՌՈՒՍԻ ՀԱՆՐԱՊԵՏՈՒԹՅԱՆ ԲՐԵՍՏ ՔԱՂԱՔՈՒՄ ԿԱՅԱՆԱԼԻՔ «ԲԵԼԱՅԱ ՎԵԺԱ» XXV ՄԻՋԱԶԳԱՅԻՆ ԹԱՏԵՐԱԿԱՆ ՓԱՌԱՏՈՆԻՆ ՀԱՅԱՍՏԱՆՅԱՆ ԹԱՏԵՐԱԽՄԲԻ ՄԱՍՆԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ աջակցել 2021 թ. սեպտեմբերին Բելառուսի Հանրապետության Բրեստ քաղաքում կայանալիք «ԲԵԼԱՅԱ ՎԵԺԱ» XXV միջազգային թատերական փառատոնին հայաստանյան թատերախմբի մասնակցության նպատակով՝

Հ Ր Ա Մ Ա Յ ՈՒ Մ   Ե Մ


	1. Հաստատել «ԲԵԼԱՅԱ ՎԵԺԱ» XXV միջազգային թատերական փառատոնին հայաստանյան թատերախմբի մասնակցության ծրագիրը` համաձայն հավելվածի:   
	2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝ «Միջազգային թատերական նախագծերին թատերախմբերի մասնակցություն») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 558.0 (հինգ հարյուր հիսունութ հազար) հազար դրամ` «ԲԵԼԱՅԱ ՎԵԺԱ» XXV միջազգային թատերական փառատոնին հայաստանյան թատերախմբի մասնակցության (5 մարդ) ճանապարհածախսը մասնակի ապահովելու համար: 
	3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Կ. Ստանիսլավսկու անվան պետական ռուսական դրամատիկական թատրոն» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
	4. Նախարարության ժամանակակից արվեստի  վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       
                                              

       	ՎԱՀՐԱՄ ԴՈՒՄԱՆՅԱՆ









Հավելված
 ՀՀ կրթության, գիտության,
 մշակույթի և սպորտի նախարարի
«   » « 08»  2021 թ.
N          Ա/2-հրամանի


ԾՐԱԳԻՐ

«ԲԵԼԱՅԱ ՎԵԺԱ» XXV միջազգային թատերական փառատոնին հայաստանյան թատերախմբի մասնակցության

	1
	Կազմակերպության անվանում
	«Կ.Ս.Ստանիսլավսկու անվան պետական ռուսական դրամատիկական թատրոն» ՊՈԱԿ

	2
	Կազմակերպության գտնվելու վայր
	Ք․ Երևան, Աբովյան 7

	3
	Ծրագրի անվանում
	«ԲԵԼԱՅԱ ՎԵԺԱ» XXV միջազգային թատերական փառատոն

	3.1
	Բովանդակություն
	ԲԵԼԱՅԱ ՎԵԺԱ XXV միջազգային թատերական փառատոնում  «Կ.Ս.Ստանիսլավսկու անվան պետական ռուսական դրամատիկական թատրոն» ՊՈԱԿ-ը կներկայացնի Էլժբետա Խովանեցի «Գարդենիա» -ն ներկայացումը (բեմադրիչ՝ Գոռ Մարգարյան)։
Չորս կին, որ հայտնվել են նույն ընթացքի մեջ, չորսն էլ գեղեցիկ, չորսն էլ անանուն, ընդամենը համարակալված, չորսն էլ մտովի, ենթագիտակցաբար, նույնիսկ' անգիտակցաբար, փնտրում են իրենց սեփական ընտանիքի պատկերը' այդ փնտրտուքի ճանապարհին բացահայտելով իրենց ներսում քնած զգայական աշխարհը, որի ցուցադրումը ստեղծագործության հեղինակը կարողացել է հմտորեն պրոյեկտել կենցաղային խնդիրների ու ցանկությունների վրա։ Հոգում ալիքվող փոթորիկները պոռթկում են ինչ-որ բան խմելու, ինչ-որ բան նկարելու  տարօրինակ թվացող ցանկություններով։ Չորս տարբեր տարիքի կանայք, որոնք փնտրում են իրենց' այդպես էլ չիմանալով դրա մասին։ 
Ներկայացման մեջ խաղում են թատրոնի դերասաններ՝ Տաթևիկ Մելքոնյանը, Ելենա Վարդանյանը, Հայարփի Զուռնաչյանը և Հռիփսիմե Նահապետյանը: Նկարչական ձևավորումն ու զգեստները՝ Նելլի Բարսեղյանի, երաժշտական ձևավորումը` Գոռ Մարգարյանի:   
Ներկայացումը  նախատեսված է 16-ից բարձր հանդիսականների համար: 
Միջազգային թատերական փառատոն. ԲԵԼԱՅԱ ՎԵԺԱ,  Բրեստ, Բելառուսում անցկացվող ամենահեղինակավոր  թատերական փառատոնն է: Մասնակցության համար հրավիրվում են ոչ միայն դրամատիկական, այլև տիկնիկային թատրոնները, ինչպես նաև տարբեր թատերական դպրոցներ ներկայացնող պարային կոլեկտիվներ ամբողջ աշխարհից:   
Փառատոնն իր գոյության 40 տարիների ընթացքում մեծ ճանաչում է վաստակել միջազգային փառատոնային շարժման մեջ։ Փառատոնին մասնակցել են ստեղծագործական կոլեկտիվներ ավելի քան 50 երկրներից։ Մասնակից երկրների աշխարհագրությունը տարեցտարի ընդլայնվում է, ավելանում է նաև հյուրերի թիվը։  

	3.2
	Նպատակ

	 «Գարդենիա» ստեղծագործությունն ունի գեղարվեստական բարձր արժեք իր նախ պատմողական, ապա` երկխոսությունների հստակ, կտրուկ, թվացյալ պարզ լեզվի շնորհիվ։ Այն ուղերձ է այսօրվա ընթերցողի, ապա` հանդիսատեսի համար` ինքնաճանաչողության, կնոջ դերակատարման, նրան ուղղված նախախնամ մարտահրավերների վերլուծությամբ։  
Թատրոնն իր առջև խնդիր է դնում այս եղանակով հանրայնացնել թատրոնը, մարդկանց մեջ սեր արթնացնել դեպի բեմարվեստ, ինչպես նաև ամրապնդել միջազգային կապերը: 

	3.3
	Անցկացման ժամկետ
	2021 թ. սեպտեմբեր

	3.4
	Անցկացման վայր
	Բելառուսի Հանրապետություն, քաղաք Բրեստ 

	3.5
	Ակնկալվող արդյունքներ

	Փառատոնին մասնակցությունը հնարավորություն կտա հանդիպելու փառատոների տնօրենների, արտ-մենեջերների հետ, գործակցության եզրեր հաստատելու և ռուսական թատրոնի հետ համատեղ նախագծեր, հյուրախաղեր իրականացնելու համար։ 

	3.6
	Ոչ ֆինանսական ցուցանիշներ
	Մեկ ներկայացում

